
ARTIGO 2º

KONVENSON I UM DUKUMETU DIAKORDU KU PAÍSIS

AFRICANUS DIBIDI TOMA TUDU MIDIDA PA DJINTIS

KU DIFISIENSIA PA E TENE MESMU DIRITU SUMA

UTRUS DJINTIS.

KA NO TUDJI ALGIN KU DIFISIENSIA
PA I BAI SKOLA PABIA I DUENTI

ARTIGO 3º

ALGIN KU DIFISIENSIA TENE DIRITU DI STA
LIBRI PA KUDJI SI KAMINHU KI I MISTI

ALGIN KU DIFISIENSIA TENE DIRITU DI STA LIBRI 

PA KUDJI SI KAMINHU KI I MISTI

DJINTIS KU DIFISIENSIA E DIBIDI FASI PARTI NA 

SOSIEDADE

ARTIGO 5º

ANOS I GUAL NO
TENE MESMO DIRITU

STADU KONKORDA KUMA TUDU DJINTIS I MESMU 

PERANTI A LEI E TENE DIRITU SIN KUALKER 

DISKRIMINASON, IGUAL PRUTISON KU BENIFISIU

DI LEI I GARANTI DJINTIS KU DIFISIENSIA PRUTI-

SON JURIDIKA IGUAL KONTRA DISKRIMINASON DI

KUALKER NATURESA. 

ARTIGO 6º

ALGIN KU DIFISIENSIA I DIBIDI
TRATADU DIRITU I DIBIDI RISPITADU

MINDJER KU DIFISIENSIA I DIBIDI SEDU TRATADU

DIRITU:

NBON BO SUKUTAN
TAMBI...

SIN BU TENE
PALABRA...

ARTIGO 7º

STADU CONKORDA KUMA MININUS KU DIFISIENSIA 

TENE MESMU DIRITU E DIBIDI SEDU GARANTIDU 

PLENU GOZU DI TUDU DIRITUS UMANU NA KONDI-

SON DI IGUADADI KU UTRUS MININUS.

DIFISIENTI KA DIBIDI FIKA
FORA DI SOSIEDADI... 
NO RISPITA ELIS.

ARTIGO 8º

STADU PARTIS DIBIDI KUMPRIMITI I SENSIBILIZA

SOSIEDADE RELATIVAMENTI DJINTIS KU 

DIFISIENSIA I FUMENTA RISPITU PA SI DIRITU 

KU DIGNIDADI.

HOSPITAL KU MINISTERIUS I DIBIDI KUMPUDU PA
ALGIN KU DIFISIENSIA PUDI TENE ASSESU 
A ENTRADA

ARTIGO 9º

OSPITAL KU MINISTERIU I DIBIDI KUMPUDU PA 

DJINTIS KU DIFISIENSIA PUDI TENE ASSESU 

A ENTRADA.

KUADRU DI SKOLA DIBIDI KUMPUDU PA ANON
PUDI IANGASAL

ARTIGO 9º

KUADRU DI SKOLA DIBIDI KUMPUDU PA ANUN PUDI

IANGASAL.

8



TIU LEBAN PA 
ZONA SETE

KU E BU KARETA
NKANA PUDI
LEBAU

ARTIGO 9º

ALGIN KU DIFISIENSIA DIBIDI TENE DIRITU DI 

MBARKA NA TAXI SUMA UTRUS DJINTIS.

AMI NTENE
DIRITU A VIDA

ARTIGO 10º

TUDU SER UMANU TENE DIRITU A VIDA NA 

KONDISON DI IGUALDADI NKLUINDU DJINTIS KU 

DIFISIENSIA 

NA TEMPU DI KRISI NO DIBIDI DJUDA
DJINTIS KU DIFISIENSIA

ARTIGO 11º

STADU TENE DIRITU DI GARANTI KU SIGURA 

DJINTIS KU DIFISIENSIA NA SITUASON DI RISKU.

ANOS DIFISIENTI NO DIBIDI 
REKUNHISIDU PERANTI A LEI

ARTIGO 12º

DJINTIS KU DIFISIENSIA TENE KAPASIDADI 

DJURIDIKA NA KONDISON DI IGUALDADI KU UTRUS

I TAMBI E TENE DIRITU DI REKUNHISIMENTU 

PERANTI LEI DI SI PERSONALIDADI DJURIDICA NA

KUALKER LUGAR.

ANOS DIFISIENTI NO TENE DIRITU
A DJUSTISA, SUMA PEKADUR 
KU NO SEDU

ARTIGO 13º

ALGIN KU DIFISIENSIA I TENE DIRITU DI TENE UN 

DJUSTISA SUMA UTRUS.

DIFISIENTI TENE DIRITU
DI LIBERDADI KU 
SEGURANSA DI EL PROPI

ARTIGO 14º

STADU KONKORDA PA SEGURA DJINTIS KU DIFI-

SIENSIA PA E PRIVADU SE LIBERDADI DI FORMA

NLEGAL OU ARBITARIA I KU KUALKER PRIVASON

DI LIBERDADI KONFORMIDADI KU LEI NA KONDISON

DI KU UTRUS.

UN ALGIN DIFISIENTI KA DIBIDI 
SUFRI TURTURA DISU UMANA

ARTIGO 15º

ALGIN KU DIFISIENSIA I KA DIBIDI TURTURA OU

PA I SUFRI TRATAMENTU DISUMANU

PATRON KILA PUKU PA
E KAU!... E KAU
GARANDI DIMAS!

ABO MIL FRANCO KU
NA PAGAU DE!...

ARTIGO 16º

ALGIN KU DIFISIENSIA I KA DIBIDI SEDU VITIMA

DI VIOLENSIA OU MALTRATADU

OBRIGADO
ERMON!

ABOS DIFISIENTIS BO DIBIDI
DADU RISPITU SUMA
PEKADUR KU BO SEDU

ARTIGO 17º

TUDU ALGIN KU DIFISIENSIA TENE DIRITU DI RISPI-

TADU PA SI NTEGRIDADI FISIKA KU MENTAL NA

NA KONDISON DI IGUALDADI KU UTRUS

MININU KU DIFISIENSA I TENE DIRITU DI
REGISTADU

ALI REGISTU
DI BU FIDJU

ARTIGO 18º

STADU RIKUNHISI DIRITUS DI DJINTIS KU DIFI-

SIENSIA DI TENE LIBERDADI DI SIRKULA KU 

LIBERDADI DI KUDJI NUNDI KI I MISTI VIVI KU

TENE SI NASIONALIDADI NA KONDUSON IGUAL KU

DI UTRUS.

AMI I LIVRI DI
IANDA TUDU LADU
KU NMISTI

ARTIGO 18º

STADU RIKUNHISI DIRITUS DI DJINTIS KU DIFI-

SIENSIA DI TENE LIBERDADI DI SIRKULA KU 

LIBERDADI DI KUDJI NUNDI KI I MISTI VIVI KU

TENE SI NASIONALIDADI NA KONDUSON IGUAL KU

DI UTRUS.

KUMA KU BU MANSI
NHA ERMON!

NMANSI DIRITU
GRASA A DEUS

ARTIGO 19º

ALGUIN KU DIFISIENSIA TENE DIRITU DI VIVI DI 

FORMA NDIPINDENTI I PA I NKLUIDU NA 

KUMUNIDADI.

DAN DE NFORMASON
KEKI PASA AONTI

DJUBI KUMA NO
NA BAI MAS UN
RUNION

ARTIGO 21º

STADU KONKORDA PA GARANTI DJINTIS KU DIFI-

SIENSIA PA I PUDI IXERSI SI DIRITU DI LIBERDADI

DI ESPRESON KU DI OPUNION DJUNTADU KU LIBER-

DADI DI BUSKA KU RISIBI DI DIFUNDI NFORMASON

IDEIAS NA KONDISON DI IGUALIDADI KU DIMAIS

ATRAVES DI TUDU FORMA DI KUMINIKASON DI SI 

KUDJI.

ABO KEKI BU 
FALA KUIDADU...

ARTIGO 22º

ALGIN KU DIFISIENSIA KA DIBIDI BATA MEASADU.

OMI NEGA KASAN
KUMA AMI I DUENTI
NA MON!!

ARTIGO 23º

STADU DIBIDI TOMA TUDU MIDIDA APROPRIADU

EFETIVU PA KABA KU DISKRIMINASON KONTRA

DJINTIS KU DIFISIENSIA NA TUDU KESTON RELASI-

NADU KU KASAMENTU, FAMILIA PATERANIDADI 

KU RELASON PISUAS NA KONDISON DI IGUALDADI

KU UTRU DJINTIS.

AMI SUMA DIFISIENTI
NTENE DIRITU DI 
BAI SKOLA

ARTIGO 24º

STADU RIKUNHISI DIRITU DI DJINTIS KU DIFISIEN-

SIA IDUKASON KU BASI NA SISTEMA DI IDUKASON 

NKLUSIVA TUDU NIVEL I UN APRINDISASEM DI 

TUDU TEMPU SIM DISKRIMINASON I KU BASE NA 

IGUALDADE DI UPURTUNIDADI.

AMI I DIFISIENTI MA
NPUDI TARBADJA
SUMA UTRUS

ARTIGO 27º

DJINTIS KU DIFISIENSIA TENE DIRITU DI 

TARBADJA SUMA TUDU DJINTIS, I TAMBI DI KUDJI 

SI TARBADJU I GANHA SI BIDA.

NTENE KONDISON
DI VIDA NORMAL
 SUMA PEKADUR
KU NSEDU

VIVA NO PARTIDU
PUL-PUL!

ARTIGO 29º

STADU GARANTI DJINTIS KU DIFISIENSIA PA E 

TENE DIRITU DI FASI PULITIKA KU UPURTUNIDADI 

DI VOTA I TAMBI PA E SEDU ILEITU NA KONDISON DI 

IGUALIDADI KU UTRUS DJINTIS.

AMI I DIFISIENTI NPUDI
SEDU KAMPION SUMA
UTRUS...

ARTIGO 30º

DJINTIS KU DIFISIENSIA PA PARTISIPA NA 

KONDISON DI IGUALIDADI KU UTRUS DJINTIS NA 

VIDA KULTURAL KU DISPORTU.

